


Татар халкының сөекле шагыйре Габдулла 
Тукайның Казан чоры иҗаты.



*
Мин хəзер Казанда инде. Уральскида вакыт шуны сөйли-сөйли авыз суларым кибеп бетдеге вə шунда бару хакында шигырьлəр 
яздыкым Казанда инде!.. Монда күңелле. Дус – иш, зыялылар күп, сөйлəшəбез, көлешəбез, укыйбыз...

* (Г.Тукайның Г.Кариевка язган хатыннан, 1907)
*  
* 1907 нче елның көзеннəн Тукайның Казан чоры – халкына, Ватанына шигьри сүзен əйтер өчен бирелгəн биш ел да сигез айлык 

дəвере башлана. Казан... Ул – нинди шəһəр аның нинди үзенчəлеклəре, нинди культурасы, рухи байлыгы бар? Казан үзенең 
мəшһүр университеты, андагы математика, химия мəктəбе белəн бөтен Россия империясенең гыйлем үзəклəреннəн берсе була. 
Университетның типографиясе татар һəм урта Азия – Казакъстан халыклары өчен бик күп уку китаплары, дəреслеклəр бастырып 
бу халыкларны агартуга зур өлеш кертə. Университеттагы Көнчыгыш факультетында демократик карашлы галимнəр зур тəэсир 
ясаган: монда профессор Готвальлар, Катановлар һ.б. белəн Мəрҗанилəр, Насыйрилар Болгар тарихын, татар фольклорын 
өйрəнгəннəр.

* Казанга килгəндə ул əле “кечкен генə гəүдəле, өстенə иңбашлары төшеп тора торган кием кигəн, бер күзенə бераз ак төшкəн, 
йонсыз-төксез, өтек кенə бер малай” була. [4]

* Шушы кайтудан алып соңгы көннəренə кадəр Г.Тукай Казанда яши. Шагыйрь биредə шəкертлəр һəм студентлар акчаларына 
чыгарыла торган “Əльислах” газетасы белəн якын иҗади элемтə урнаштыра. Шул чордагы газеталарга караганда, “Əльислах” иң 
демократик, иң прогрессив газета була. 1908 нче елның ахырларына кадəр Г.Тукай “Əльислах”ның əдəбият бүлеген алып бара. 
Газетаның һəр номерына диярлек шигырьлəрен биреп тора. Газет чыгачак кичне Вафа Бəхтияров белəн бергə типографига бара 
ул. “Тукай анда шигырьлəренең корректурасын карый. Вафа Бəхтияровның эше беткəнче, типогрфия конторасының өстəленə 
яки өйгəн кəгазьлəр өстендə ятып йоклый, яки җырлап утыра торган була. Тукай “Əльислах”та бирелеп, һəрбер эшкə  ярдəм итə





* Лəкин, Г.Камал сүзлəре белəн əйткəндə, “ярлы оешманың барлы-юклы акчасы Г.Тукайның 
тормышын тəэмин итə алмыйлар”.

* Ф.Əмирхан, Г.Камал ерак Уральскидан килгəн Тукайны Казан һəм аның эчке дөньясы белəн 
таныштыралар, эчкерсез күңелле яңа дуска эшлекле киңəшлəр бирəлəр.

* Казан – университетлы, институтлы , берничə гимназияле, күп санлы реальное училищелы, 
мəдрəсəле, бик күп клублы, əллə ничə төрле җəмгыятьле шəһəр. Əллə ничə газета-журнал, 
əллə ничə типография бар анда. Тукай, Казанга килгəч тə əнə шул культура-мəгърифəт 
атмосферасына чумып, иң кирəкле ике юнəлешне сайлап ала: халык əдəбиятын күтəрү һəм 
яшь буын өчен əсəрлəр, уку китаплары, дəреслеклəр язу. Тукай балалар əдəбиятына һəм 
халык əдəбиятын өйрəнү, бастырып чыгару эшенə нигез сала. Аның Казандагы кыска 
гомерендə балалар өчен булган унөч, халык иҗаты буенча дүрт, барлыгы утыздан артык 
китабы чыга.

* Казанда Тукайның энергиясе яңа, киң мəйдан сорый. 1910 нчы елның башында журналист 
Əхмəт Урманчиев редакторлыгында сатирик журнал “Ялт-йолт” чыга башлый. Тукай бөтен 
көчен шушы журналга бирə, сатирик əсəрлəренең бик күбесе “Ялт-йолт”та басыла. Ул 
шəһəрнең иҗтимагый эшлəрендə актив катнаша. Əйтик, “Шəрык клубы” программасындагы 
кичəлəрдə концертлар, лекциялəрне оештыруда Г.Колəхмəтов, Ф.Əмирхан, Ф.Агеев, С.
Рахманколый кебек алдынгы карашлы яшьлəр белəн бергə эшли. Концертларда үзе чыгыш 
ясый. 1910 нчы елның 15 нче апрелендə “Шəрык клубы”нда халык иҗаты буенча лекция укып, 
шəһəр яшьлəрен таң калдыра.











   
1913 елның 15 апрелендə (иске стиль 
буенча 2 апреле) бөек шагыйрь 
Габдулла Тукайның гомере өзелə. 
Казан шəһəренең моңа кадəр 
андый күп халык җыйган җеназа 
күргəне булмый...



Туган тел җырчысы










